
Armija Republike Bosne i Hercegovine:
organizacijsko-formacijske promjene i neke naznake
razvoja 1992-1995.

Apstrakt

U istrajnim nastojanjima da se ojacaju razli¢ite interpretativne konstrukcije postju-
goslavenskih ratova, koje se povremeno i na raznim stranama iskazuju ne samo sa le-
gitimacijom nauke, veé i sa pretenciozno$¢u nacionalnih strategija, cesto se susrecemo
s tezama o diskontinuitetu u pogledu funkcioniranja i legitimnosti drzavnih organa Re-
publike Bosne i Hercegovine, kao i ustavnih struktura namijenjenih njenoj odbrani u
periodu 1992-1995. godine. U ovom radu nastojali smo izloziti ¢injenice i pokazatelje
kontinuiteta razvoja Teritorijalne odbrane i Armije Republike Bosne i Hercegovine i na-
znaditi njegove glavne etape, koje su bile sadrzajno i dinamicki determinirane specific¢-
nim potrebama vodenja oruzane borbe, opéim vojno-politickim prilikama i stanjem na
ratiStu Bosne i Hercegovine. Nastojali smo istaci najvaznije karakteristike i neke indika-
tore sadrZaja pojedinih perioda i etapa tog razvoja.

Klju€ne rijeci: Bosna i Hercegovina, Teritorijalna odbrana, Armija Republike Bosne i
Hercegovine, oruzane snage, agresija, odbrana, formacija.

Abstract

In the persistent attempts to strengthen the various interpretative constructions of
the post-Yugoslav armed conflicts, which are occasionally and on different sides pre-
sented not only through attempted scientific legitimation, but also with the pretentious
character of national strategies, we often encounter theses about the discontinuity re-
garding the functioning and legitimacy of the state organs of the Republic of Bosnia and
Herzegovina, as well as of the constitutional structures intended for its defence from
1992 to 1995. This paper attempts to present the facts and indicators of the continuity

of the development of the Territorial defence of the Army of the Republic of Bosnia and
Herzegovina, demonstrating its most important phases, which were substantially and
dynamically determined by the specific needs of pursuing armed conflict, the general
military and political circumstances and the situation on the battlefield of Bosnia and
Herzegovina. We have tried to emphasize the most important characteristics and some
indicators of the substance of certain periods and phases of this development.

Key words: Bosnia and Herzegovina, territorial defence, the Army of the Republic of
Bosnia and Herzegovine, armed forces, aggression, defence, formation.

Uvod

Odluka Predsjednistva Republike Bosne i Hercegovine donesena 8. aprila
1992. godine, sadrzana u odgovarajucoj uredbi sa zakonskom snagom, o ukida-
nju dotadasnjeg Republi¢kog Staba Teritorijalne odbrane' i obrazovanju novog
Staba Teritorijalne odbrane Republike Bosne i Hercegovine, koji je preuzeo ru-
kovodenje i komandovanje nad zateenom i neizmjenjenom strukturom jedinica
i Stabova TO, istovremeno je znacila potvrdu pravnog i historijskog kontinuiteta
te strukture, i jasan znak uspostavljanja novog, znatno drugacijeg, pravca njenog
razvoja. Taj razvoj i promjene zapoceli su ve¢ narednog dana odlukom da se svi
naoruzani sastavi i pojedinci, koji su od pocCetka agresije djelovali na teritoriji
Republike Bosne i Hercegovine pod raznim oznakama i simbolima, stave pod
jedinstvenu komandu Teritorijalne odbrane, za Sta je kao krajnji rok bio odreden

15. april 1992.2

Ovaj pocetni period organizacijskog i kadrovskog prilagodavanja TORBiH
ratnim uslovima, zapocCet 8. aprila, okoncéan je 20. maja 1992. donoSenjem Ured-
be sa zakonskom snagom o Oruzanim snagama Republike Bosne i Hercego-
vine, koja je definirala da OruZane snage u miru ¢ini Armija Republike Bosne i
Hercegovine, a u slu€aju rata, uz Armiju, joS i policija i naoruzani sastavi koji se
stave pod njenu jedinstvenu komandu. Kao dan formiranja Armije utvrden je
prethodno navedeni15. april 1992. godine. Odredeno je i da u prelaznom periodu,

"Prvi naziv ovog organa rukovodenja i komandovanja pocetkom 1969. godine bio je “Glavni Stab narod-
ne odbrane Socijalisticke Republike Bosne i Hercegovine' Ubrzo je ovakav naziv, koji je zvucao isuvise
“suverenisticki” za republi¢ku vojnu komponentu, zamijenjen nazivom Republi¢ki Stab TOSRBIH. U
strukturi Teritorijalne odbrane potcinjeni su mu bili okruzni §tabovi, a njima dalje hijerarhijski: opéinski,
rejonski i Stabovi TO mjesnih zajednica. Ovim Stabovima bile su potcinjene jedinice razli¢ite strukture
i taktiGkog nivoa, od desetine do brigade. Sire u: Sadinlija 2013

28adinlija 2023, 265-266.

do dovrSetka organiziranja Armije, njenu funkciju vrsi Teritorijalna odbrana Re-
publike Bosne i Hercegovine.®

Prelazni period, tokom kojeg je Teritorijalna odbrana vrSila funkciju ARBIH,
trajao je do 4. jula 1992. godine, kada je Predsjednistvo donijelo odluku kojom
je utvrdena organizacija Oruzanih snaga RBiH i formacije Stabova, komandi,
jedinica i ustanova Armije, ¢ime je ona zvani¢no stavljena u funkciju, i ¢ime
je zapoceo glavni period njenog postupnog razvoja.* Teritorijalna odbrana Re-
publike Bosne i Hercegovine je tada prestala da postoji, a Stab Teritorijalne
odbrane RBiH preformiran je u Glavni Stab Oruzanih snaga Republike Bosne i
Hercegovine?®

Glavni period razvoja i organizacijsko-formacijske izgradnje Oruzanih snaga
i Armije Republike Bosne i Hercegovine odvijao se takoder unutar vise etapa,
determiniranih opc¢im vojno-politickim prilikama i razvojem stanja na ratistu.
Bitne Cinjenice o sadrzaju i najvaznijim karakteristikama pojedinih perioda i
etapa tog razvoja izloziéemo u ovom radu.

Pocetni i prelazni period

Teritorijalna odbrana Socijalisti¢ke Republike Bosne i Hercegovine je u svom
sastavu imala vrlo malu mirnodopsku jezgru, koju su ¢inili profesionalci u op-
¢inskim i viSim Stabovima i komandama, kojih je u cijeloj Bosni i Hercegovini
pocetkom aprila 1992. bilo ukupno 1.403, medu kojima je bilo svega 91 aktivnih
oficira, dok su ostali bili rezervni vojni starjeSine i gradanska lica.® Mobilizacija
njenih jedinica je i u mirnodopskim vjezbovnim okolnostima predstavljala slo-
Zen zadatak, a u haoti¢cnom stanju proizvedenom agresijom vrlo tezak.

Na samom pocetku je dio ve¢ formiranih, ilegalno organiziranih i naoruzanih
jedinica Patriotske lige, Zelenih beretki i drugih patriotskih grupa, koje su se
do 15. aprila stavile pod jedinstvenu komandu, zajedno sa jedinicama aktivnog
i rezervnog sastava Ministarstva unutrasnjih poslova i do tada mobiliziranim

3Sluzbeni list Armije RBiH, 1/92, 16-18 (Predsjednistvo RBiH, Uredba sa zakonskom snagom o Oruzanim
snagama Republike Bosne i Hercegovine, PR broj: 1163/92, 20. svibnja 1992.

4 AARBIH, Predsjednistvo RBiH, Odluka o organizaciji OruZanih snaga Republike Bosne i Hercegovine,
Broj: 02-011-461/92, 4. jula 1992.

5 AARBiH, GSOSRBIH, Formiranje-preformiranje $tabova i jedinica Oruzanih snaga RBiH, Naredenje, Str.
pov.broj: 02/584-1,17.7.1992.

6 Kajevi¢ 1999, 50.

dijelovima Teritorijalne odbrane Republike Bosne i Hercegovine, primio borbu
i organizirao odbranu. Glavnina snaga TO je bila u procesu formiranja. Nakon
proglasenja neposredne ratne opasnosti i poCetka djelomi¢ne mobilizacije na
osnovu pomenutih odluka Predsjednistva, poceo je masovan upis dobrovoljaca
u TO, od kojih je manji dio na mobilizacijska mjesta dolazio sa naoruzanjem
koje su posjedovali po razli¢itim osnovama. Veliki broj dobrovoljaca koje nije
bilo moguce naoruzati, nakon uvodenja u evidencije vraéen je kuéama da Ce-
kaju poziv za angaziranje.’

U takvim uslovima jo$ uvijek nije bilo moguce u potpunosti kontrolirati i efi-
kasno usmjeravati organizaciju i raspored mobiliziranog ljudstva. Nastajao je
veliki broj jedinica razliite veli¢ine, od grupe boraca i odjeljenja, preko vodova
i Ceta, do odreda. To je dodatno usloznjavalo slabo uvezani sistem rukovodenja
i komandovanja, te je Stab TORBIH 18. aprila 1992. naredio njihovo okrupnja-
vanje, koje je trebalo izvrsiti na teritorijalnom principu, bez remecenja posto-
jece strukture. Manje grupe i odjeljenja na uzim podrucjima objedinjavani su
u vodove. Ovi i prethodno veé formirani vodovi na nivoima mjesnih zajednica,
odnosno naselja, objedinjavani su u ¢ete. Na nivou opéina naredeno je for-
miranje krupnijih pjeSadijskih jedinica, ranga bataljona - odreda, artiljerijskih
i protivoklopnih jedinica prema moguénostima i raspolozivim sredstvima, te
protivdiverzantskih i jedinica vojne policije, kao i drugih potrebnih sastava.®

Krajem aprila 1992. Stab TORBIH je u svojim evidencijama jo$ uvijek imao
268 samostalnih vodova, 269 samostalnih Ceta i 86 odreda popunjenih sa
76.272 pripadnika.®

U prelaznom periodu nastavljene su aktivnosti na daljem ustrojavanju snaga
TORBIH. Ratno stanje u Republici zvaniéno je proglaseno 20. junal® Istoga dana
izdata je i naredba o proglasenju opée javne mobilizacije na teritoriji Republike
Bosne i Hercegovine, kojom su svi vojni obveznici starosti od 18 do 55 godina
pozvani da se odmah jave u najblizu jedinicu Teritorijalne odbrane, a svi drugi
muskarci starosti od 18 do 65 i zene starosti od 18 do 55 godina, u najblizu

7 AARBIH, RGSA 2/1-10 (RgSTO Sarajevo, Dnevni izvjestaj o stanju bezbjednosti i borbenim dejstvima na
teritoriji, Broj: 02-8/9, 16. 4.1992.)

8 AARBIH, STO RBiH, Okrupnjavanje sastava TO i njihova upotreba, Naredenje, Pov. broj: 02/61-1,18. 4.1992.

9Kajevi¢ 1999, 15-16 i 51.

1 Sluzbeni list Armije RBiH, 1/92, 30 (Predsjednistvo RBiH, Odluka o proglasenju ratnog stanja, PR broj:
1201/92, 20. juna 1992.)

jedinicu Civilne zastite" Intencija organizacijsko-formacijskog razvoja ARBIH i
dalje je bila okrupnjavanije jedinica. Predsjednistvo je 27. maja 1992. donijelo od-
luku o fomiranju 45 jedinica ranga brigade i bataljona - odreda u zoni okruznih
Stabova Bihac, Sarajevo, Tuzla i Zenica. Ovim su brigade kao krupnije i slozene
vojne formacije ponovo uvedene u sastav TO i u okvir nove organizacije Oruza-
nih snaga Republike Bosne i Hercegovine? U periodu od 30. aprila do 30. juna
1992. broj mobiliziranih pripadnika TORBIH porastao je na 131.528, Sto je pred-
stavljalo povecanje za viSe od 55.000 ljudi. Istovremeno, ukupan broj jedinica
povecan je sa 676 na 696, pri Cemu je broj samostalnih vodova i ¢eta smanjen,
a povecan broj odreda - bataljona i broj brigada®

Vojno-politicki dogadaji i razvoj stanja na ratiStu u ovom periodu nametali su
nuznost izvodenja sve slozenijih borbenih dejstava, za koja tadasnja organiza-
cija snaga, u kojoj je najvisi takticki nivo predstavljala brigada, nije bila adekvat-
na. Do stvaranja uslova za formiranje stalnih sastava tog nivoa i namjene, od
juna 1992. na pojedinim pravcima prilazilo se formiranju privremenih krupnijih

sastava u formi taktickih i operativnih grupa*

Razvoj ARBIH do kraja 1993. godine

Nakon odluke o organizaciji Oruzanih snaga, izvrSene su i ustavne izmjene
kojima je definirano da Predsjednistvo Republike Bosne i Hercegovine za vrije-
me ratnog stanja predstavlja Vrhovnu komandu Oruzanih snaga, te da se u tom
kapacitetu u njen sastav ukljuCuje predsjednik Skupstine RBiH, predsjednik
Vlade i ministri odbrane i unutrasnjih poslova® IzvrSena je i dopuna odgova-
rajuceg zakonskog rjeSenja kojom je odredeno da u ratnom stanju Glavni Stab
postupa kao Stab Vrhovne komande OSRBiH/*®

"Sluzbeni list Armije RBiH, 1/92, 30-31 (PredsjedniStvo RBiH, Naredba o proglasenju opste javne mobi-
lizacije na teritoriji Republike Bosne i Hercegovine, PR broj: 1200/92, 20. juna 1992.)

2 AARBIiH, Predsjednistvo Republike Bosne i Hercegovine, Odluka o formiranju jedinica Teritorijalne od-
brane, PR Broj: 1170, 27. 5. 1992.

13 Kajevié 1999, 54,

“Neki od ovih sastava zaista su imali privremeni karakter i funkcionirali do okon¢anja borbenih dejstava
zbog kojih su formirani. Drugi su potrajali izvjesno vrijeme u toku kojeg su borbena dejstva visekratno
obnavljana na definiranom pravcu djelovanja, da bi zatim bili rasformirani ili zamijenjeni drugim zdru-
Zenim privremenim sastavima. Bilo je i nekih sluajeva da su se odrZali do po¢etka zadnje godine rata,
kada su supstituirani divizijama. Deli¢ 2008a, 205.

> Bilajac 1999.

16 Sluzbeni list Armije RBiH, 1/92, 15 (Predsjednistvo RBiH, Uredba sa zakonskom snagom o dopuni Ured-
be sa zakonskom snagom o odbrani, PR broj: 1221/92, 12. jula 1992.)

Glavni Stab je tokom ljeta 1992. godine, zbog ve¢ pominjanog stalnog pove-
¢anja slozenosti zadataka koji su se postavljali pred ARBIiH, pripremao prijedlog
za dalji iskorak u organizacijsko-formacijskom razvoju formiranjem korpusa Ar-
mije kao stalnih formacija. U tome su vidjeli potencijalnu strategijsku prekret-
nicu i priliku za prelazak iz opée defanzive na kombinovana dejstva i izvodenje
ofanzivnih operacija Sirih razmjera, s ciljem oslobadanja zemlje.”

Predsjednistvo je Odluku o formiranju korpusa Armije Republike Bosne i Her-
cegovine, zonama njihove odgovornosti i pretpocinjavanju donijelo 18. augusta
1992. Naredeno je formiranje Prvog korpusa, sa sjediStem u Sarajevu i zonom
odgovornosti na podruéju opéina: Breza, Centar Sarajevo, Cajnice, Fo¢a, Foj-
nica, Gorazde, Hadzi¢i, Han Pijesak, Ilidza, Ilijas, Kalinovik, Kiseljak, KreSevo,
Novi Grad Sarajevo, Novo Sarajevo, Olovo, Pale, Rogatica, Rudo, Sokolac, Stari
Grad Sarajevo, Trnovo, Visoko, Vares, Visegrad i Vogos$c¢a. Drugog korpusa, sa
sjediStem u Tuzli i zonom odgovornosti na podruc¢ju opcina: Banovici, Bijeljina,
Bosanski Brod, Bosanski Samac, Bratunac, Bréko, Derventa, Doboj, Graganica,
Gradacac, Kalesija, Kladanj, Lopare, Lukavac, Maglaj, Modri¢a, OdZak, Orasje,
Srebrenica, Srebrenik, Tesli¢, Tedanj, Tuzla, Sekoviéi, Ugljevik, Vlasenica, Zvornik
i Zivinice. Treéeg korpusa, banjalu¢kog, sa privriemenim sjeditem u Zenici i zo-
nom odgovornosti na podrucju opéina: Banja Luka, Bosanska Dubica, Bosanska
Gradiska, Bugojno, Busovaéa, Celinac, Donji Vakuf, Gornji Vakuf, Jajce, Kakan],
Kotor Varo$, Kupres, Laktasi, Mrkonji¢ Grad, Novi Travnik, Prnjavor, Skender Va-
kuf, Srbac, Sipovo, Travnik, Vitez, Zavidoviéi, Zenica i Zep&e. Cetvrtog korpusa,
sa sjedistem u Mostaru i zonom odgovornosti na podrugju opéina: Bile¢a, Ca-
pljiina, Citluk, Gacko, Grude, Jablanica, Konijic, Siroki Brijeg, Livno, Ljubinje, Lju-
buski, Mostar, Neum, Nevesinje, Posusje, Prozor, Stolac, Tomislavgrad i Trebinje.
Petog korpusa, sa sjedistem u Biha¢u i zonom odgovornosti na podrucju opéina:
Biha¢, Bosansko Grahovo, Bosanska Krupa, Bosanski Novi, Bosanski Petrovac,
Cazin, Drvar, Glamo¢, Klju¢, Prijedor, Sanski Most i Velika KladuSa. Komandama
formiranih korpusa bili su pot€injeni okruzni Stabovi odbrane koji su tada funkci-
onirali u njihovim zonama odgovornosti/®

7 Bilajac 1999.
® AARBIH, Predsjednistvo RBiH, Odluka o formiranju korpusa ARBIiH, zonama njihove odgovornosti i
pretpocinjavanju, Br. 02/1091-37,18. 8. 1992.

U sastavu ARBIH neposredno nakon donos$enje ove odluke, na dan 30. au-
gusta 1992. godine, bilo je angazirano ukupno 171.865 pripadnika, rasporedenih
u 31 brigadi, 217 odreda - bataljona, 157 Ceta i 136 vodova.”

Paralelno sa nastankom brojnih jedinica kopnene vojske, u mjestima u ko-
jima je bilo vojnog vazduhoplovnog kadra, uglavnom na podrucju Tuzle, Biha-
¢a, Mostara i Sarajeva, radilo se i na formiranju Ratnog vazduhoplovstva i pro-
tivvazdusne odbrane (RV i PVO). Prve vazduhoplovne jedinice ARBiH formirane
su 4. augusta 1992. u formacijama vazduhoplovnih grupa Sarajevo, Tuzla, Mostar
i Biha¢. Naredenje za formiranje Odjeljenja RV i PVO pri Glavnom Stabu izdato
je 19. augusta 1992, 2° U oktobru 1992. ovo odjeljenje je preformirano u Upravu
za RViPVO.?

Nakon eskalacije oruzanog sukoba sa Hrvatskom vojskom i Hrvatskim vije-
¢em obrane u Bosni i Hercegovini, strateski znacajne teritorije u dolini Neretve
sjeverno od Mostara i na prilazima Sarajevu iz dolina Neretve i Bosne ostale su
izolovane od korpusnih sjediéta u Sarajevu, Mostaru i Zenici. Zbog toga je SVK
naredio formiranje Sestog korpusa sa sjedistem u Konjicu i zonom odgovor-
nosti na podru¢ju opéina: Fojnica, Gornji Vakuf, Hadzici, Jablanica, Kalinovik,
Kiseljak, Konjic, KreSevo, Prozor, Trnovo i Visoko. U skladu s tim promijenjene
su i zone odgovornosti ostalih korpusa.??

Dotadasnji razvoj, zasnovan na forsiranom okrupnjavanju sastava i 0sposo-
bljavanju visih jedinica za slozenija dejstva, za rezultat je imao i odredene ne-
Zeljene efekte. Pokazalo se u praksi da organizacijsko-formacijska rjeSenja nisu
bila dovoljno uskladena sa materijalnim moguénostima i potrebama operativne
upotrebe jedinica u situaciji kada je bilo naoruzano tek oko 40% ukupnog sasta-
va. Veliki broj motoriziranih (sa preko 4.300 ljudi u formaciji) i brdskih (sa preko
2.200 ljudi u formaciji) brigada nije bio izraz stvarnih moguénosti. Kao cjeline,
brigade su bile glomazne, trome i nepodesne za brz manevar i ofanzivna dejstva,
pogotovo Sto su raspolozivi transportni kapaciteti bili nedovoljni.?® Zato je krajem
augusta 1993. komandama korpusa naredeno da u svom sastavu formiraju jed-
nu do dvije oslobodilatke brigade, koje su trebale biti manevarskog karaktera,
Kajevié 1999, 57 .

20 Nurkovi¢ 2001, 23-26.
2'Nurkovi¢ 2001, 35.
22 AARBiH, SVKOSRBIH, Odluka o formiranju 6. Korpusa Armije RBiH i zonama odgovornosti 1, 3, 4. i 6.

Korpusa ARBIH, Str. pov. broj: 14/76-7, 9. 6. 1993.
2 Bilajac 1999.

namijenjene za ofanzivno djelovanje, i popunjene vojnicima do 30 i starjeSina-
ma do 40 godina starosti, i opremljene najboljim naoruzanjem kojim su korpusi
raspolagali.®*

Kraj 1993. godine Armija RBiH je doc¢ekala sa 228.000 pripadnika u svojim
redovima. Od ovog broja u Glavnom Stabu sa priStapskim jedinicama bilo je
rasporedeno 1.860 ljudi. Po korpusima brojno stanje bilo je sljedece: Prvi kor-
pus 61190, Drugi korpus 74.200, Treéi korpus 43.074, Cetvrti korpus 12.200, Peti
korpus 13.400, Sesti korpus 22.076 pripadnika.?®

Razvoj ARBIH tokom 1994.

Tokom 1994. godine nastavljene su aktivnosti na formiranju oslobodilackih
brigada i preduzimane druge mjere usmjerene poveéavanju manevarskih spo-
sobnosti ARBiH. Kao §to smo prethodno naznacili, namjera je bila da se stvore
uslovi za prelazak na elasti¢nu odbranu, sa potencijalom za ofanzivno djelova-
nje najprije na taktickom, a zatim i na operativnom nivou.? Otklanjani su uoceni
propusti u formacijama oslobodilackih brigada, a sredinom godine pocelo je
formiranje posebnih manevarskih bataljona u svim ostalim brigadama.?’

Operativno-strategijski razlozi opredijelili su bosanskohercegovacki vojni
i politicki vrh da pokuSa efikasnije objediniti prilicno snazan krajiski borbeni
element prisutan u srednjoj Bosni sa lokalnim snagama, i formirati jednu jacu
operativno-takti¢ku jedinicu sposobnu da teZiSte borbenog djelovanja u nared-
noj fazi rata usmjeri prema Bosanskoj krajini.?® Odluka Predsjednistva o tome
donesena je u januaru 1994. godine,® ali njena realizacija nije zapoceta sve do
prekida neprijateljstava sa snagama HV-a i HVO-a, koje je prethodilo potpisi-
vanju VaSingtonskog sporazuma. Nakon toga zanovljena je odluka o formiranju
ovog korpusa, i pristupilo se njenoj realizaciji. Sjediste Sedmog korpusa bilo je
u Travniku, a zona odgovornosti obuhvatala je podrucja opéina: Banja Luka,

Bosanska Gradiska, Bosansko Grahovo, Bugojno, Celinac, Donji Vakuf, Gornji

2 Deli¢ 200743, 303.

25 AARBIH, SVK - Odjeljenje za org. mob. poslove, Podaci o stanju popune jedinica ARBiH, Str. pov. broj:
05/204-20-3, 11. 1. 1994,

2% Deli¢ 2007b, 48.

27 Cekic et al. 2017, 254

28 Kurti¢ et al. 2014, 249,

29 AARBIH, SVKOSRBIH, Organizacijske promjene u ARBiH, Str.pov.broj: 14/75-160/94, 11. 1. 1994,

Vakuf, Glamo¢, Jajce, Kotor Varo§, Kupres, Laktasi, Livno, Mrkonji¢ Grad, Nobi
Travnik, Travnik, Vitez, Skender Vakuf i Sipovo.®

Istovremeno su bile donesene i odluke o formiranju Osmog korpusa sa sje-
diStem u Gorazdu, za podrucje istoéne Bosne na kojem je djelovala Isto¢no-bo-
sanska operativna grupa (IBOG) iz sastava Prvog korpusa, te odluka o gasenju
Sestog korpusa ARBiH. U meduvremenu se od formiranja korpusa u Gorazdu
odustalo, a jedina promjena bila je u tome $to je IBOG-a iza$la iz sastava Prvog
korpusa i bila stavljena pod neposrednu komandu GSOSRBiH.*' Sesti korpus
je ugaSen, a njegove jedinice i zona odgovornosti su preraspodieljeni izmedu
Prvog, Cetvrtog i Sedmog korpusa ARBIH.®

U pogledu organizacije vazduhoplovstva, do juna 1993. bilo je nabavljeno,
dopremljeno i stavljeno u upotrebu Sest vojnih transportnih helikoptera. Ko-
mandant SVK-a je 15. novembra 1993. naredio formiranje Komande RV i PVO
ARBIH, §to je izvrSeno pocetkom 1994, godine, kada je ona profunkcionirala u
svom sjediStu u Zenici, i kada je prestala da postoji Uprava RV i PVO.*

Nakon potpisivanja Vasingtonskog sporazuma, tokom 1994. godine otvoreni
su putevi preko Hrvatske za snabdijevanje ARBiH ratnim materijalom. Nabav-
ljane su i dopremane velike koli¢ine materijalno-tehnickih sredstava, a prema
dogovoru sa vlastima Republike Hrvatske, 25-30% tog naoruzanja, sredstava i
opreme ustupano je za potrebe HV-a i HVO-a. Novac kojim je finansirana nji-
hova nabavka donirale su uglavnom islamske zemlje i razliCite organizacije iz
tih zemalja.>

Navedene promjene i druge mjere preduzete s ciljem jaCanja borbene go-
tovosti ARBiH pocele su davati olekivane efekte na ratistu. Sredinom godine
napokon je bila uspostavljena strategijska ravnoteza, a zatim je u drugoj polovi-
ni uslijedio niz ofanzivnih i oslobodilackih operacija Armije, u kojima je oslobo-
deno 1.824 kvadratnih kilometara, $to je predstavljalo oko 3,7% ukupne teritorije
Bosne i Hercegovine.*®

% AARBIH, Predsjednistvo RBiH, Odluka o formiranju 7, rasformiranju 6. i promjenama zona odgovornosti
ostalih korpusa Armije Republike Bosne i Hercegovine, Broj: 02-8-135/94, 26. februara 1994.

1 Cekic et al. 2017, 241,

32 AARBIH, Predsjednistvo RBiH, Odluka o formiranju 7, rasformiranju 6. i promjenama zona odgovornosti
ostalih korpusa Armije Republike Bosne i Hercegovine, Broj: 02-8-135/94, 26. februara 1994,

33 Nurkovi¢ 2001, 38 i 47.

3 Deli¢ 2007b, 44 i 55.

% Sadinlija 2018, 683.

Na dan 31. decembra 1994. Armija RBiH imala je u svom sastavu 227.645
pripadnika. Od toga ih je u GeneralStabu ARBIiH, njegovim pristapskim i jed-
nicama na neposrednoj vezi bilo rasporedeno 2.456. Ostali su bili rasporedeni
u: Prvi korpus 58.820, Drugi korpus 66.751, Treéi korpus 34.528, Cetvrti korpus
15.811, Peti korpus 18106, Sedmi korpus 24.484, IBOG 7.649, Komanda RV i PVO
513 pripadnika.®

Razvoj ARBIH u posljednjoj godini rata

Uspjeh vojnih operacija izvedenih u drugoj polovini 1994. i pozitivni efekti
izvrSenih organizacijskih promjena, opredjelili su Glavni Stab OSRBiH da nas-
tavi sa daljom realizacijom osnovne ideje poveéanja manevarskih sposobnosti
i ofanzivne mod¢i Armije. Ve ujesen te godine izdate su smjernice za dalju reor-
ganizaciju, koja je poCetkom 1995. i provedena.

Glavni Stab je preformiran u GeneralStab ARBIH, i u svom sastavu je imao:
Stab Armije, Upravu za moral, Upravu sluzbe vojne bezbjednosti, Upravu za
kadrovske i pravne poslove, Upravu za Skolstvo, Upravu logistike, ObavjeStajnu
upravu, Upravu za finansije i planiranje razvoja ARBiH, Odjeljenje inspekcije, Vo-
jno pravobranilastvo. Na neposrednoj vezi GeneralStab je zadrzao svoje priStap-
ske jedinice, kao i tri samostalne brigade i IBOG-u koja je preformirana i prei-
menovana u 81. diviziju brigadnog sastava. Korpusi i Komanda RV i PVO su kao
takvi zadrZani u strukturi, ali su takode reorganizirani i preformirani. Prvi, Drugi i
Tredi korpus preformirani su u korpuse divizijskog sastava, pri ¢emu je sarajevski
korpus u svom sastavu imao tri, tuzlanski pet, a zenicki dvije divizije. U sas-
tavima ovih korpusa fomirane su nove manevarske brigade, po jedna u svakoj
diviziji i jedna na neposrednoj vezi komandi korpusa. U korpuse brigadnog sas-
tava preformirani su Cetvrti i Peti korpus. Preformiranje je izvréeno s postojeéim
brigadama, a formirane su i po dvije manevarske brigade, kao rezerve korpusa.
Sedmi korpus preformiran je u korpus mjeSovitog sastava, s jednom divizijom,
postoje¢im brigadama i samostalnim jedinicama, te dvije manevarske brigade.*’

Ovakva organizacijsko-formacijska struktura Armije Republike Bosne i Her-

cegovine ostala je na snazi do okoncanja ratnih dejstava. Malobrojne dodatne

3 AARBiH, GSARBIH - Uprava za org. mob. poslove, /zvjestaj o popuni ARBiH, Str. pov. broj: 4/48-1-1,
12.1.1995.

7ICTY, SVK OSRBiH, Reorganizacija Armije RBiH, organizacijsko naredjenje, DT Broj: 01-1/1273-3, 18.
10. 1994.

izmjene predstavljale su korekcije ili situacijom nametnute preinake unutar na-
vedene strukture korpusa i divizija.

Opremanje i naoruzavanje Armije teklo je na isti nacin i iz sli¢nih izvora kao i
prethodne godine. Naoruzanje i oprema su kupovani na crnom trzistu i avionima
dopremani do aerodroma u Hrvatskoj, gdje su smjeStani u vojna skladista, oda-
kle su transportirani u Bosnu i Hercegovinu. Na ovaj nacin ipak nije bilo moguce
nabavljati i dopremati teSko naoruzanje. Znacajan broj takvih sredstava stecen je
kao ratni plijen nakon uspjesnih borbenih dejstava, a odredena artiljerijska sred-
stva i minobacaci proizvodili su se u domadoj namjenskoj industriji.*® Kapaciteti
ove vojne industrije u Bosni i Hercegovini bili su u drugoj polovini rata zna¢ajno
revitalizirani i unaprijedeni. Sredinom 1995. ona je mogla da proizvede mjesec-
no: 4,5-6 miliona metaka 7,62 mm, 30-50.000 metaka 12,7 mm, 20-30.000 trom-
blonskih mina, 1.000 projektila za ru¢ni bacac, 2.000 mina za minobacac¢ 60 mm,
8.000 mina za minobaca¢ 120 mm, 1.000 projektila za haubicu 105 mm, 1.000
projektila za haubicu 122 mm i 700 projektila za top 100 mm.**

Jo$ nekoliko indikatora razvoja ARBiH

Decembar 1995. godine i kraj rata Armija Republike Bosne i Hercegovine
docekala je sa 211.036 pripadnika u svojim redovima. Rekapitulacija brojnog
stanja Armije po godinama rata, sa karakteristikama etnicke, starosne i polne
strukture njenog sastava, prikazana je u sljedecoj tabeli.*°

Ratna Brojno o Broj Zzena
. . : Etnicka struktura St a strukt .
godina | stanje ARBiH ICKE SHLICE arosna struitra u ARBIH
Bosnjaci 89,9% do 35g. 59,93%
Hrvati 6,03% 36-40 g. 22,42% 5.907
1992. 205.097 :
Srbi 322% | 41-45g. 10,77% (2,88%)
ostali 1,65% + 45 g. 6,88%
Bo3njaci 94,0% do 35g. 60%
Hrvati 3,5% 36-40 g. 17% 4613
1993, 228,000 : (2,2%)
Srbi 1,0% 41-45 g. 10%
ostali 1,5% + 45 g. 13%

% Sadinlija 2018, 684.
% Deli¢ 2007b, 136.
40Kajevi¢ 1999, 58-64.

Bosnjaci 94,95% do 35g. 64,98%
Hrvati 315% | 36-40g. 16,24% ,
1994, 229118 : > g > 6052
Srbi 077% | 41-45 g 10,65% (2,66%)
ostali 177% +45g, 8,78%
Bosnjaci 96,37% do 35g. 63,03%
Hrvati 108% | 36-40 g 17,21% ,
1995. 211036 , > g > 5360
Srbi 052% | 41-45g. 11,83% (2,54%)
ostali 2,04% + 45 g. 793%

Nakon proglasenja opce javne mobilizacije 20. juna 1992. godine, Ministar-
stvo odbrane i Stab TORBiH naredili su organiziranje vojne obuke za vojne
obveznike koji prethodno nisu sluZili vojni rok prije njihovog upucivanja u jedi-
nice. U pocetku je obuka u regrutnim centrima vr§ena po skraéenom progra-
mu i trajala je 40 radnih dana. Vremenom je program obuke produzen na tri
mjeseca. Regrutno-nastavni centri djelovali su u okviru Centra vojnih Skola, a
u pojedinim periodima bili su formirani i privremeni centri pri komandama kor-
pusa. Kroz ove stalne i privremene centre, tokom rata je proslo, zavrSilo obuku i
upuceno u jedinice ARBiH 33-35.000 regruta.”

Zbog ukupnog odnosa drustva prema utvrdivanju broja i okolnosti stradanja
Zrtava rata 1992-1995. u Bosni i Hercegovini, razli¢itih pristupa ovom proble-
mu i primjene razli¢itih metodologija kojima je vrSeno odredivanje i verifikacija
njihovog statusa i broja, u pogledu ljudskih gubitaka ARBiH tokom rata mogu
se pronaci razli¢iti podaci. Uvazavajuéi i potrebu i moguénost opravdane na-
knadne korekcije i uvodenja u evidencije jednog broja poginulih pripadnika, ov-
dje ¢emo se ograniciti na navodenje pokazatelja ljudskih gubitaka od pocetka
agresije na Bosnu i Hercegovinu do decembra 1995. godine kakvi su sadrzani
u zvani¢nim evidencijama ARBIH iz tog vremena, ne porededi ih s drugima i ne
tvrdeci da su to konacni i jedino ta¢ni podaci. Po ovim izvorima, tokom rata je u
redovima Armije Republike Bosne i Hercegovine poginulo 20.015, teSko ranjeno
27597 i lakSe ranjeno 48.697 pripadnika.*?

Ako u obzir uzmemo da je prosje¢no brojno stanje ARBiH tokom rata (imaju-
¢i u vidu pokazatelje popune s kraja pojedinih ratnih godina) bilo 218.000 ljudi,

41Kajevié 1999, 34.
“ AARBIH, GSARBIH - Uprava za org. mob. poslove, Pregled gubitaka u ljudstvu, Izvjestaj, Str. pov. broj:
4/49-13,16.12.1995.

mozemo procjeniti da su trajni ljudski gubici Armije (poginuli i teSko ranjeni
borci) u odnosu na prosje¢nu popunu iznosili 21,8%.

Nakon okoncanja rata, tokom 1996. godine vrSena je demobilizacija ratnog
sastava i vrSene pripreme za prelazak na mirnodopsko funkcioniranje i profe-
sionalizaciju oruzanih snaga. Zakon o odbrani Federacije Bosne i Hercegovi-
ne donesen krajem augusta 1996. godine, definirao je postupnu integraciju u
jedinstvenu Vojsku Federacije Bosne i Hercegovine, koja je izvrSena u toku tri
naredne godine,* a zatim je u okviru procesa reforme odbrane u Bosni i Herce-
govini, kroz Vojsku Federacije, poCetkom 2006. godine integrirana u danasnje
Oruzane snage Bosne i Hercegovine.

Zaklju€ak

U ovom radu nastojali smo izloziti Cinjenice vezane za razvoj Oruzanih snaga,
odnosno Teritorijalne odbrane i Armije Republike Bosne i Hercegovine, koji je
tokom 1992-1995. godine sadrzajno i dinamicki bio kontinuirano determiniran
specifiénim potrebama vodenja oruzane borbe, opéim vojno-politickim prilikama
i stanjem na ratistu Bosne i Hercegovine. Taj kontinuitet izlozili smo kroz najvazni-
je normativne i vremenske odrednice pocevsi od odluke o ukidanju dotadasnjeg
Republi¢kog $taba Teritorijalne odbrane i obrazovanju novog Staba Teritorijalne
odbrane Republike Bosne i Hercegovine, koji je preuzeo rukovodenje i koman-
dovanje nad zate¢enom i neizmjenjenom strukturom jedinica i Stabova TO, preko
odluke o stavljanju svih naoruZanih sastava i pojedinaca pod jedinstvenu koman-
du Teritorijalne odbrane, i dalje kroz sve naredne etape njihovog razvoja.

U organizacijsko-formacijskom razvoju Oruzanih snaga Republike Bosne
i Hercegovine tokom 1992-1995. mogu se uoCiti tri bitna perioda: pocetni,
prelazni i glavni. Pri tome smo pocetni period definirali kao vrijeme od odlu-
ka PredsjedniStva donesenih 8. aprila pa do Uredbe sa zakonskom snagom o
Oruzanim snagama Republike Bosne i Hercegovine od 20. maja 1992. Prelazni
period razvoja Oruzanih snaga, u kojem je funkciju Armije Republike Bosne i
Hercegovine vrSila Teritorijalna odbrana, trajao je do 4. jula 1992. godine, kada
je utvrdena organizacija i formacije Oruzanih snaga RBiH i Armija stavljena u
funkciju, ¢ime je zapoceo glavni period njenog razvoja. | u ovom periodu smo
identificirali specifiCne etape razvoja, koje smo izloZili hronoloski.

4 Muslimovi¢ 2006, 369.

U radu smo istakli neke od najvaznijih karakteristike i indikatore sadrzaja
pojedinih perioda i etapa tog razvoja, koji je nakon potpisivanja Opcéeg okvirnog
sporazuma za mir u Bosni i Hercegovini okoncan poslijeratnom integracijom
ARBIH u Vojsku Federacije Bosne i Hercegovine, i zatim preko nje u sastav
danas$njih Oruzanih snaga Bosne i Hercegovine.

Summary
The Army of the Republic of Bosnia and Herzegovina:
organizational and formation changes along with some indications
of its development from 1992 to 1995

This paper attempts to present the facts and indicators of the continuity of
the development of the Territorial defence of the Army of the Republic of Bosnia
and Herzegovina, demonstrating its most important phases, which were sub-
stantially and dynamically determined by the specific needs of pursuing armed
conflict, the general military and political circumstances and the situation on
the battlefield of Bosnia and Herzegovina. This continuity has been presented
through normative and chronological determinants, beginning from the deci-
sion to abolish the erstwhile Republican headquarters of the Territorial defence
and to institute a new Headquarters of the Territorial defence of the Republic
of Bosnia and Herzegovina which assumed leadership and command over the
existing and unchanged structure of battalions and staff of the Territorial de-
fence, through the decision to place all armed compositions and individuals
under a unified command of the Territorial defence, until all of the ensuing
phases of their development.

In the organizational and formational development of the Armed forces of
the Republic of Bosnia and Herzegovina from 1992 to 1995 one can notice three
significant periods: the initial, the transitional and main one. We have there-
by defined the initial period as the time from the decisions of the Presidency
passed on April 8 until the Decree with legal power about the Armed forces of
the Republic of Bosnia and Herzegovina which was passed on May 20, 1992,
The transitional period of the development of the Armed forces, in which the
function of the Army of the Republic of Bosnia and Herzegovina was performed
by the Territorial defence, lasted until July 4, 1992, when the organization and
formations of the Armed forces of the Republic of Bosnia and Herzegovina was
determined and the Army was put into function, thus initiating the main period
of its development. In this period we have also identified the specific develop-
mental phases which have been presented in a chronological manner.

In this paper we have designated some of the most important character-
istics and indicators of the substance of certain periods and phases of this
development, which was ended after the signing of the General Framework

Agreement for Peace in Bosnia and Herzegovina by the post-war integration
of the Army of the Republic of Bosnia and Herzegovina into the Army of the

Federation of Bosnia and Herzegovina, and through it into the composition of
the present Armed forces of Bosnia and Herzegovina.

